
FIXA INFORMATIVA
Ikan Ba Futuru – Fish for the Future
Apoia dezenvolvimentu ba peskas eskala ki’ik ne’ebé sustentável iha Timor-Leste ho foku 
iha kosta súl

Introdusaun

Peskas sustentável bele sai papél xave ba Timor-Leste nia seguransa 
nutrisionál no soberania alimentar iha futuru. Dezenvolvimentu estrada 
signifika katak kosta súl sei loke dalan ba oportunidade foun sira iha 
dezenvolvimentu komérsiu no indústria. Jestaun rekursu liga ho 
koñesimentu lokál, estudu no partisipasaun másimu mak xave ba futuru 
ne’ebé sustentável ba rekursu sira iha kosta súl nian. Ikan Ba Futuru sei 
hala’o tuir abordajen olístiku atu integra dezenvolvimentu komunitáriu 
no institusionál, siénsia ba jestaun peskas bazeia ba ekosistema no 
koñesimentu tradisionál liuhusi parseria ho komunidade sira, hodi 
asegura utilizasaun sustentável ba rekursu peskas no ekosistema xave 
sira iha rejiaun nia laran. Impaktu prevé ba tinan 2028 

Komunidade sira pronto atu 
sai ativu halo jestaun peskas ba 
sustentabilidade

Peskas sustentável hala’o iha 
abitat saudável sira, hodi apoia 
seguransa nutrisionál

Hadi’ak senáriu lejislativa no 
polítika ba peskas sustentável

Doadór 
Minderoo Foundation – Flourishing 
Oceans initiative

Parseiru
•	 Blue Ventures

•	 Ministry of Agriculture, Livestock, Fishery 
and Forestry, Timor-Leste

Tempu
Abril 2023 – Junhu 2028

Projetu nia objetivu

Objetivu longu-prazu nian mak atu apoia dezenvolvimentu ne’ebé 
ekitativu no sustentável ba jestaun rekursu xave peskas nian iha  
Timor-Leste, ho foku iha peskas, komunidade no abitat sira iha kosta súl. 
Objetivu ida ne’e sei atinji liuhusi fortalesimentu senáriu institusionál no 
polítika sira hodi jere no utiliza ekosistema no rekursu mariña, no liuhusi 
koñesimentu lokál no ekosistema sientífiku atu harii sistema jestaun sira 
ne’ebé sustentável. Fortalesimentu parseria sira ne’ebé kolaborativu 
no integradu lokalmente entre parte interesada xave sira mak sei sai 
prinsipál atu hadi’ak rezultadu jestaun sira nian.

Kontextu

Timor-Leste mak nasaun insular ida, ho teritóriu tasi ne’ebé luan, maibé 
utiliza rekursu mariña relativamentu menus liu. Peskas bele sai papél boot 
liu hodi apoia vida moris, seguransa nutrisionál no konstrusaun nasional, 
maibé prinsipál mak sustentabilidade rekursu peskas no abitat sira. 

WorldFish no Blue Ventures, apoia husi Minderoo Foundation, sei 
servisu ho governu, parte interasada sira seluk no komunidade peskadór 
sira atu pilota abordajen ko-jestaun ne’ebé ekitativu no sustentável atu 
apoia dezenvolvimentu peskas eskala ki’ik.

Komponente projetu nian

Ikan Ba Futuru sei apoia dezenvolvimentu nasional ba abordajen sira iha jestaun sustentável ambiente kosteiru no peskas nian, 
hodi pilota instrumentu no métodu iha komunidade peskadór tolu iha kosta sul-osidentál Timor-Leste nian.

Rezultadu iha área prinsipál tolu husi projetu Ikan Ba Futuru mak:

Hadi’ak direitu pose no empoderamentu peskadór feto no mane liuhusi parseria ativa, ekitativa no kolaborativa ba jestaun 
peskas kosteiru.
Atu harii aparellu efetivu sira hodi implementa asaun jestaun sira ne’ebé identifikadu ona, grupu komunitária ba jestaun peskas sei estabelese 
ho reprezentasaun ekitativu ba feto no grupu marjinalizadu sira. Projetu ida ne’e sei utiliza Blue Ventures nia esperiénsia no susesu sira ho 
komunidade sira iha kosta norte atu estabelese ekipa feto ba Monitorizasaun Peskas Komunitária (Community Fisheries Monitoring) atu hasa’e 
feto sira-nia envolvimentu no lian iha desizaun sira no kolesaun dadus ne’ebé sustentável.

Jestaun ne’ebé integrada lokalmente ba rekursu no abitat ikan sira implementa bazeia ba siénsia, no ba peskas selesionada iha 
kosta súl.
Atu hatan dezafíu kompleksu no interasaun sira entre malnutrisaun no ekosistema sustentável sira, projetu ida ne’e sei dezeña no implementa 
solusaun ba jestaun sira ne’ebé sientífika hodi integra koñesimentu lokál, peskiza ekolójika no sosiál, abordajen sira ne’ebé sensitivu ba nutrisaun, 
no ezemplu rejional sira ba boa prátika sira. Ida ne’e sei atinji liuhusi uza abordajen ba jestaun peskas ne’ebé bazeia ba ekosistema atu determina 
status abitat no rekursu mariña sira iha Timor-Leste no dezenvolve abordajen sientífiku sira ba jestaun peskas.

Senáriu institusinál no polítika iha nia fatin hodi hadi’ak ekosistema jestaun sida ne’ebé foka ba ema ba rekursu nasionál ba peskas.
Atu asegura jestaun peskas ne’ebé efetivu, presiza medida institusional no polítika sira ne’ebé forte. Polítika Nasional Peskas ne’ebé foin aprova 
presiza apoia husi Estratejia Nasional Peskas foun (iha proposta ona) no akompaña ho reforma sira ba baze legal iha peskas no jestaun ambiente 
kostál. Ikan Ba Futuru sei apoia inisiativa sira ne’e, ne’ebé apropriadu hodi halo kolaborasaun, ka bazeia ba rezultadu sira husi, relasiona ho projetu 
sira – ATSEA2, ISLME, IkanAdapt. Alén de ida ne’e, Ikan Ba Futuru sei ajuda implementa planu jestaun atual no foun ba rekursu mariña xave sira.

Kontaktu

Louw Claassens, bolsa pós-doutoramentu, WorldFish-Timor-Leste, l.claassens@cgiar.org

Fundus husi Parseria ho

Rekoñesimentu sira

Projetu Ikan Ba Futuru – Fish for the Future apoia dezenvolvimentu peskas eskala ki’ik ne’ebé sustentável iha Timor-Leste ho foku iha kosta súl. 
Projetu ne’e hetan fundus husi Minderoo Foundation liuhusi inisiativa Flourishing Oceans. Obra ida ne’e realiza husi parte WorldFish. Programa 
ne’e hetan apoiu husi kontribuidór sira husi CGIAR Trust Fund.

